
Inngangur 
Stöðugreining landshluta 2014 er uppfærsla á Stöðugreiningu 2012 með 

nokkrum viðbótum. Áhersla er á það lögð að landshlutasamtök sveitarfélaga 

gangist fyrir mótun sóknaráætlana fyrir landshlutana með framtíðarsýn og 

áherslum til lengri tíma. Þá er áhersla á samþættingu áætlana og hliðsjón af 

áætlunum ríkisins. Því þótti mikilvægt með stöðugreiningu nú að ná yfirsýn yfir 

hina mörgu sameiginlegu starfsþætti innan landshlutans, innviði hans og 

atvinnuvegi eftir því sem kostur er. Leitast er við að setja efni fram á 

myndrænan hátt og stytta texta þannig að yfirsýn fáist fljótt og síðan að tengja 

efnið við bakgrunnsgögn fyrir þá sem vilja kynna sér efnið betur. Mikilvægt er að 

Stöðugreining 2014 er uppflettirit, samantekt, aðgengileg á heimasíðu 

Byggðastofnunar, með öllum þeim tenglum við bakgrunnsgögn sem í því er að 

finna. Það verður ekki gefið út á pappír. 

Sumir kaflar ritsins eru ekki uppfærðir frá 2012 vegna þess að ólíklegt þótti að 

breytingar væru merkjanlegar á svo stuttu tímabili. Þar sem um rafræna útgáfu 

er að ræða er möguleiki á að uppfæra einstaka kafla og það verður gert ef nýjar 

upplýsingar gefa tilefni til. Á Byggðastofnun er unnið að rafrænum gagnagrunni 

um byggðamál þar sem gögn verða uppfærð og gerð aðgengileg á netinu. 

Uppfærsla einstakra kafla stöðugreininga tengist þeirri vinnu. 

Þess er vænst að þessi samantekt gagnist landshlutunum við stefnumótun, 

öðrum sem láta sig þau mál varða og almenna byggðaþróun í landinu, á lands- 

og landshlutavísu og sveitarstjórnarstigi. 

Árni Ragnarsson. 

1. Austurland, staðhættir 

og sérkenni 

1.1 Sérstaða 

Svæði sóknaráætlunar 

Austurlands nær yfir 15.792 km2, 

þar af eru 3.165 km2 eða aðeins 

20,0% undir 200 m y.s. 

Austurland afmarkast að norðan 

og vestan af hreppamörkum 

Langanesbyggðar og Norðurþings 

á Norðausturlandi og Vopna-

fjarðar á Sandvíkurheiði og 

Haugsöræfum og Skútustaða-

hrepps og Fljótsdalshéraðs um 

Jökulsá á Fjöllum suður að 

upptökum og upp á Vatnajökul. 

Að sunnan afmarkast landshlutinn á Vatnajökli af 

mörkum Fljótsdalshéraðs, Fljótsdalshrepps og 

Djúpavogshrepps og Sveitarfélagsins 

Hornafjarðar á Suðurlandi og af mörkunum 

Djúpavogshrepps og Hornafjarðar til sjávar við 

Krossanesfjall. 

Svæðið er samfallandi með starfssvæði samtaka 

sveitarfélaga á Austurlandi, SSA, með aðild allra 

8 sveitarfélaga með 10.357 íbúa 1. janúar 2014, 

3,2% landsmanna sem er óbreyttur hluti frá 1. 

janúar 2012.  

Austurland er fjölbreytt að náttúrufari og 

landslagi með djúpa firði, brött fjöll og jökla og 

hálendisheiðar á þeim hluta miðhálendis Íslands 

sem er innan marka þess. Í landshlutanum eru 

sérstök náttúrusvæði, bæði vegna jarðfræði og 

lífríkis, en jarðhiti er óvíða á láglendi en aflmiklar 

ár sem að hluta hafa verið virkjaðar. 

Friðlönd eru nokkur og skrá yfir vernduð svæði á Austurlandi og svæði á náttúruminjaskrá er að finna 

í stöðuskýrslu sem unnin var fyrir þjóðfund á Austurlandi 2010.1 (20/20 Sóknaráætlun. Stöðuskýrsla 

Austursvæðis. Töluleg samantekt. Febrúar 2010.) Í skýrslunni er líka að finna yfirlit yfir auð- og 

orkulindir. 

Með skýrslu verkefnisstjórnar Rammaáætlunar um vernd og nýtingu náttúrusvæða frá 2011 fylgja 

kort þar sem merktir eru inn verndar- og nýtingarstaðir að tillögu verkefnisstjórnarinnar.2 

  

                                                           
1 http://www.forsaetisraduneyti.is/media/island/soknaraaetlanir-fyrir-svaedi/landshlutask-austursv.pdf 
2 www.idnadarraduneyti.is/media/Acrobat/Kort-ur-skyrslu.pdf 

Mynd 1.1.1 Landshlutasamtök og sveitarfélög 2012 

Mynd 1.1.2 Virkjanakostir og vernduð svæði 2011 
Korthluti verkefnisstjórnar Rammaáætlunar um vernd og nýtingu náttúrusvæða 2011 

http://www.forsaetisraduneyti.is/media/island/soknaraaetlanir-fyrir-svaedi/landshlutask-austursv.pdf
http://www.idnadarraduneyti.is/media/Acrobat/Kort-ur-skyrslu.pdf

1.2 Helstu byggðakjarnar 

og byggðarlög  

Austurlandi er stundum skipt 

og Mið-Austurland þá sérstakt 

svæði með öllum stóru 

þéttbýlisstöðunum í lands-

hlutanum. Innan Mið-

Austurlands eru þó fjallvegir og 

samgöngur milli þéttbýlisstaða 

viðsjálar á vetrum ekki síður en 

við þéttbýlisstaði utan Mið-

Austurlands sem hvorki eru 

margir né fjölmennir. 

Samgöngur hafa þó batnað, 

samgangur og samstarf aukist 

og vinnusóknarsvæði stækkað með álverinu í Reyðarfirði. Vegna álversins hefur byggðaþróun á 

Austurlandi verið með sérstökum hætti í samanburði við aðra landshluta.  

Fjarðabyggð er langfjölmennasta sveitarfélagið eftir sameiningar margra sveitarfélaga. Á Egilsstöðum 

hefur íbúum fjölgað mest síðustu ár, líka eftir að álver hóf starfsemi á Reyðarfirði. Á Egilsstöðum er 

áætlunarflugvöllur sem er varaflugvöllur fyrir millilandaflugvöllinn í Keflavík og ferjuhöfn á Seyðisfirði 

fyrir siglingar milli Íslands og Evrópu. Þungamiðja Austurlands er á Mið-Austurlandi, með 

umferðarmiðstöðvar, mörg störf í þjónustu, bæði á vegum ríkis, sveitarfélaga og fyrirtækja og öfluga 

útgerðarbæi. 

Mynd 1.2.3 Landstærð og íbúafjöldi 

sveitarfélaga og svæðishluta 2012 
Heimild: Hagstofa Íslands og LMÍ 

Mynd 1.2.4 Íbúafjöldi á Austurlandi á ferkílómetra 2012 
Heimild: Hagstofa Íslands, LMÍ 

Mynd 1.2.1 

Mynd 1.2.2 Skipting mannfjöldans  

á Austurlandi 2012 
Heimild: Hagstofa Íslands 

fer-

kílómetrar

karlar 1.1. 

2012

konur 1.1. 

2012

íbúar pr. 

km2

Seyðisfjarðarkaupst 214 354 323 3,2

Fjarðabyggð 1.170 2468 2132 3,9

Vopnafjarðarhreppur 1.913 351 319 0,4

Fl jótsdalshreppur 1.529 50 28 0,1

Borgarfjarðarhreppur 444 76 53 0,3

Breiðdalshreppur 452 103 87 0,4

Djúpavogshreppur 1.153 243 218 0,4

Fl jótsdalshérað 8.917 1745 1663 0,4

Samtals 15.792 0,610.213

Seyðisfjarðarkaupst

Fjarðabyggð

Vopnafjarðarhreppur

Fljótsdalshreppur

Borgarfjarðarhreppur

Breiðdalshreppur

Djúpavogshreppur

Fljótsdalshérað

0,0 0,5 1,0 1,5 2,0 2,5 3,0 3,5 4,0 4,5

Seyðisfjarðarkaupst

Fjarðabyggð

Vopnafjarðarhreppur

Fljótsdalshreppur

Borgarfjarðarhreppur

Breiðdalshreppur

Djúpavogshreppur

Fljótsdalshérað

 Athygliverð sveifla varð í fjölda íbúa á 

Austurlandi 2007, tengd stórfram-

kvæmdum þar, og þá hvernig fjöldi eftir 

kyni kom fram þar og á Fljótsdalshéraði og 

Fjarðabyggð.  

Aðstæður fólks, sókn eftir þjónustu, vinnu 

og verslun ráðast að nokkru af 

vegalengdum og ferðatíma. Sama má 

segja um forsendur til rekstrar fyrirtækja. 

Þannig hefur þéttleiki byggðar áhrif á 

búsetuskilyrði. Miðað við þétta byggð á 

höfuðborgarsvæðinu eru aðrir landshlutar 

strjálbýlir og á Austurlandi reiknast aðeins 

0,6 íbúi á hvern ferkílómetra að meðaltali enda liggur aðeins 20% svæðisins undir 200 m y.s. Í því ljósi 

sýna tölur um þéttleika byggðar þá helst misskiptingu landrýmis milli sveitarfélaga í landshlutanum. 

Íbúafjöldi svæða og þéttleiki byggðar eru kvarðar sem auðvelt er að fylgjast með. Þeir byggjast á 

mannfjöldatölum Hagstofu Íslands ár hvert og landstærðum sem Landmælingar Íslands hafa reiknað. 

Skipting íbúafjöldans eftir kynjum er kvarði sem er mikilvægur og aðgengilegur í gögnum Hagstofu 

Íslands og uppfærist þar á hverju ári.  

  

Karlar Konur Karlar Konur Karlar Konur Karlar Konur

Seyðisfjörður 397 405 394 381 369 357 354 323

Fjarðabyggð 2.264 2.105 2.061 1.926 3.648 2.065 2.468 2.132

Vopnafjarðarhreppur 439 413 383 360 370 342 351 319

Fl jótsdalshreppur 59 41 51 31 475 51 50 28

Borgarfjarðarhreppur 87 65 85 65 85 63 76 53

Breiðdalshreppur 158 144 145 126 134 112 103 87

Djúpavogshreppur 284 256 278 244 246 215 243 218

Fl jótsdalshérað 1.448 1.381 1.419 1.376 2.971 1.682 1.745 1.663

Samtals 5.136 4.810 4.816 4.509 8.298 4.887 5.390 4.823

Austurland

1998 2002 2007 2012

9.946 9.325 13.185 10.213

Mynd 1.2.5 Íbúafjöldi landshluta á ferkílómetra 2012 
Heimild: Hagstofa Íslands, LMÍ 

Mynd 1.2.6 Íbúafjöldi sveitarfélaga á 

Austurlandi 1998-2012 
Heimild: Hagstofa Íslands 

1.3 Íbúar. Mannfjöldaþróun 

Þann 1. janúar 2014 bjuggu 10.357 manns á 

Austurlandi, þar af 9.044 í þéttbýli, eða 84,1%. 

Íbúum hafði þá fjölgað um 871 frá 1998 eða um 

5,0%. Þá bjuggu um 80,6% íbúanna í þéttbýli. 

Hlutur Austurlands af þjóðinni hefur farið 

minnkandi á þessu tímabili þó með talsverðum 

vaxtarkipp 2005-2010 og stærri hlut eftir það en 

áður.  

 

Hlutur erlendra ríkisborgara síðustu ár helst 

nokkuð jafn í landshlutanum, milli 7 og 8% og þá 

yfir landsmeðaltali, 6,5%. Í skýrslu Byggðastofnunar 

frá júní 2011 er leitast við að varpa ljósi á mikilvægi 

erlendra ríkisborgara fyrir íslenskt efnahagslíf.3 

1.4 Helstu þéttbýlisstaðir og íbúafjöldi  

Á Austurlandi eru fjórir bæir með yfir eitt þúsund 

íbúa, Egilsstaðir fjölmennastur með 2.332 íbúa 1. 

janúar 2014, Neskaupstaður með 1.486 íbúa, 

Reyðarfjörður með 1.136 íbúa og Eskifjörður með 

1.026 íbúa. Þrír þéttbýlisstaðir hafa íbúatölu á milli 

500 og 1.000 íbúa, Fáskrúðsfjörður með 660 íbúa, 

Seyðisfjörður með 650 og Vopnafjörður með 550 

íbúa. Þrír staðir hafa milli 100 og 500 íbúa og einn 

þéttbýlisstaður hefur færri en 100 íbúa. Íbúafjölgun 

hefur verið mikil á Egilsstöðum eftir aldamótin og 

48,34% frá 1998 til 2014. Á sama tímabili fjölgaði 

                                                           
3 http://www. byggdastofnun.is/static/files/Skyrslur/Erlendir_rikisbogarar-juni_2011.pdf 

íbúum á Reyðarfirði um 70,3% og 

eftir aldamót hefur íbúum á 

Eskifirði fjölgað lítillega og er fjöldi 

þeirra svipaður og árið 1998. Á 

Neskaupstað gætir fólksfjölgunar 

síðustu ár en í árbyrjun 2014 voru 

íbúar samt tæplega 2,4% færri en 

1998. 

Viðgangur bæjanna er mikilvægur 

fyrir þróun búsetuskilyrða á 

svæðinu og því er íbúafjöldi þeirra 

mikilvægur kvarði sem byggist á 

tölum Hagstofu Íslands fyrir hvert 

ár.  

Alls Karlar Konur Alls Karlar Konur

Vopnafjörður 543 280 263 550 278 272

Fellabær 403 204 199 409 208 201

Borgarfjörður eystri 86 48 38 89 50 39

Seyðisfjörður 658 342 316 650 337 313

Egilsstaðir 2.303 1.164 1.139 2.332 1.168 1.164

Neskaupstaður 1.466 751 715 1.486 766 720

Eskifjörður 1.014 536 478 1.026 547 479

Reyðarfjörður 1.152 641 511 1.136 631 505

Fáskrúðsfjörður 654 359 295 660 356 304

Stöðvarfjörður 189 108 81 200 109 91

Breiðdalsvík 130 73 57 134 73 61

Djúpivogur 348 181 167 372 190 182

Samtals 8.946 9.044

Heimild: Hagstofa Íslands

2013 2014

1.5 Brothættar byggðir 

Breiðdalshreppur er eina byggðarlagið á 

Austurlandi sem skilgreint hefur verið inn í verkefni 

Byggðastofnunar Brothættar byggðir.4 Eins og fram 

kemur í niðurstöðum um sunnanvert Austurland 

hér á eftir fækkaði íbúum þar um 43% á tímabilinu 

1994-2011 og fækkaði enn fram til 2014. Í 

verkefninu Brothættar byggðir er áhersla lögð á að 

virkja íbúa til samstarfs eins og lýst er í 

greinargerðinni Breiðdælingar móta framtíðina. 

Skilaboð íbúaþings, nóvember 2013.5 

Við samantekt Byggðastofnunar um byggðir með 

langvarandi fólksfækkun árið 2012 beindist 

umfjöllin að Austurlandi í tveim hlutum, norður- og 

miðsvæði annars vegar og sunnanverðu Austurlandi hins vegar. Meginniðurstöður6 voru eftirfarandi: 

Austurland, norður- og miðsvæði. 

¶ Mikil fækkun íbúa er í þessum þremur sveitarfélögum, eða frá rúmum 20% og í 28% á 
tímabilinu frá 1994. 

¶ Konur eru færri en karlar eins og víða á landsbyggðinni. 

¶ Aldursdreifing er skekkt með mikla fækkun ungs fólks en fjölgun eldra fólks.  

¶ Fækkun yngra 
fólks hefur í för 
með sér að dregur 
úr fæðingatíðni 
eða náttúrulegri 
fjölgun.  

¶ Fólki af erlendum 
uppruna hefur 
fjölgað.  

¶ Sjávarútvegur er 
undirstaða 
atvinnulífs í öllum 
þéttbýlisstöðum. 

¶ Ferðaþjónusta er 
mikilvæg 
atvinnugrein og 
ferðamönnum fer 

                                                           
4 http://www.byggdastofnun.is/is/brothaettar-byggdir/framtid-fyrir-brothaettar-byggdir 
5 http://www.byggdastofnun.is/static/files/Brothaettar_byggdir/samantekt-lok.pdf 
6 http://www.byggdastofnun.is/static/files/Skyrslur/Samfelag/7.Austurland.pdf 

fjölgandi.  

¶ Mörg frístundahús eru á Seyðisfirði, þ.e. hús sem eru í eigu fólks sem ekki býr á staðnum. 

¶ Mikil umferð ferðamanna sem tengist siglingum Norrænu. Þjónusta við ferjuna er mikilvæg 
stoð atvinnulífs á Seyðisfirði. 

¶ Þessi sveitarfélög eru ekki á áhrifasvæði álvers á Reyðarfirði, þó svo nokkrir einstaklingar 
þaðan sæki vinnu í álverið. Vegalengd og slæmar samgöngur skipta þar höfuðmáli. 

¶ Samgöngubætur eru lykilatriði fyrir Seyðfirðinga þar sem Fjarðarheiðin er mikill farartálmi.  

¶ Unglingar af svæðinu sækja gjarnan framhaldsskóla til Akureyrar, þó svo tveir 
framhaldsskólar séu á Austurlandi. 

¶ Mjög öflugt menningarlíf er á svæðinu, t.d. tónlistarhátíðir og menningarhátíðir sem þekktar 
eru á landsvísu.  

Í umfjölluninni um byggðir með langvarandi fólkfækkun á norður- og miðsvæði Austurlands fylgdi 

línurit sem sýndi þróun mannfjöldans í Vopnafjarðarhreppi 1994-2011. Á tímabilinu 2011-2014 

snerist fækkun íbúa í Vopnafjarðarhreppi í talsverða fjölgun og fjölgaði konum mun meira en körlum. 

Sunnanvert Austurland. 

¶ Mikil fækkun íbúa er í þessum tveimur sveitarfélögum á tímabilinu frá 1994. Fækkunin í 
Djúpavogshreppi var 20,5% meðan hún var 43% í Breiðdalshreppi.  

¶ Aldursdreifing er 
skekkt með mikla 
fækkun ungs fólks 
en fjölgun eldra 
fólks. Í 
Breiðdalshreppi 
hefur orðið nánast 
hrun í yngri 
aldurshópum.  

¶ Fækkun yngra 
fólks hefur í för 
með sér að dregur 
úr fæðingatíðni 
eða náttúrulegri 
fjölgun.  

¶ Sjávarútvegur er 
undirstaða 
atvinnulífs í þéttbýlisstöðunum. 

¶ Ferðaþjónusta er mikilvæg atvinnugrein og ferðamönnum fer fjölgandi. Skemmtiferðaskip 
hafa viðkomu á Djúpavogi. 

¶ Þessi sveitarfélög eru ekki á áhrifasvæði álvers á Reyðarfirði, þó svo nokkrir einstaklingar 
þaðan sæki vinnu í álverið, þó sérstaklega frá Breiðdalsvík sem tengist inn í fastar ferðir í 
álverið. 

¶ Samgöngubætur nauðsynlegar, annars vegar á þjóðvegi eitt yfir Breiðdalsheiði og hins vegar 
á vegi yfir Öxi sem myndi stytta leiðina frá Djúpavogi á Hérað.  

¶ Verslun og þjónusta er sótt bæði í Egilsstaði og á Reyðarfjörð, sé hún ekki sótt í heimabyggð. 

¶ Unglingar af svæðinu sækja gjarnan framhaldsskóla til Akureyrar, þó svo tveir 
framhaldsskólar séu á Austurlandi. 

Í umfjölluninni um byggðir með langvarandi fólksfækkun á sunnanverðu Austurlandi fylgdi línurit sem 

sýndi þróun mannfjöldans í Breiðdalshreppi 1994-2011. Í ársbyrjun 2014 voru íbúar í hreppnum færri 

en 2011 þrátt fyrir svolitla fjölgun árið 2013. Aðstæður og þróun á norður- og suðursvæði 

Austurlands, með mikilli fækkun íbúa eru m.a. viðfangsefni í skýrslu Byggðastofnunar frá maí 2012, 

Samfélag, atvinnulíf og íbúaþróun í byggðarlögum með langvarandi fólksfækkun.7 

1.6 Jafnrétti 

Mikill munur á fjölda karla og kvenna í samfélagi er af mörgum, leikum og lærðum, talinn veikleiki 

samfélagsins og takmarkandi fyrir þróun þess. Því séu jafnréttismál mikilvægt byggðamál. Þennan 

kynjahalla má lesa úr mannfjöldatölum margra sveitarfélaga og landshluta, t.d. úr myndinni af þróun 

íbúafjöldans í Breiðdalshreppi, mynd 1.5.3. Brottflutningur kvenna úr dreifbýli er ekki séríslenskt 

fyrirbrigði og er t.d. viðfangsefni í ESPON-verkefni, Rural migration, SEMIGRA.8 

Íbúum á Austurlandi í öllum aldurhópum undir fimmtugu hefur fækkað heldur frá 1998 og 

aldurhóparnir yfir fimmtugu hafa stækkað. Þetta virðist vera svipuð tilhneiging en ekki eins sterk og 

gætir í öðrum landshlutum, nema á áhrifasvæði höfuðborgarinnar, að hinn virki aldurshópur í 

atvinnulífi og barneignum fer minnkandi, og það hefur verið túlkað sem merki um stöðnun. Þó er 

athyglisvert frávik á Austurlandi í aldurshópnum 

milli tvítugs og þrítugs sem gæti verið vísbending 

um jákvæðari þróun. Kynjahallinn hefur sveiflast 

nokkuð á tímabilinu 1998-2014 en athyglisvert að 

hlutur kvenna yfir sjötugu fer mjög minnkandi.  

Skipting íbúa eftir kyni er mikilvægur kvarði og sama 

gildir um skiptingu eftir aldurshópum. Þessi skipting 

eftir kyni og aldri byggist á fólksfjöldatölum 

Hagstofu Íslands og uppfærist ár hvert. 

 

                                                           
7  www.byggdastofnun.is/static/files/Skyrslur/Samfelag/Samfelag_atvinnulif_og_ibuathroun_skyrslan_i_heild.pdf 
8 http://www.espon.eu/main/Menu_Projects/Menu_TargetedAnalyses/semigra.html 

Á korti Nordregio á mynd 1.6.4 eru 

kynjahlutföll sýnd eftir 

sveitarfélögum árið 2014. 

Landsmeðaltalið var 99,4 konur á 

hverja 100 karla. Ekkert sveitarfélag 

á Austurlandi nær landsmeðaltalinu 

en Fljótsdalshérað er þó nálægt því. 

Í Borgarfjarðarhreppi, Fljótsdals-

hreppi og Breiðdalshreppi eru karlar 

mun fleiri en konur. 

Sveitarfélög á Austurlandi hafa flest 

samþykkt jafnréttisstefnu eða 

jafnréttisáætlanir, Djúpavogs-

hreppur9, Fjarðabyggð10, 

Fljótsdalshérað11, Seyðisfjarðarkaupstaður12 og Vopnafjarðarhreppur.13  
Á undanförnum árum hafa stjórnvöld beitt sér fyrir ýmsum aðgerðum til þess að styðja frumkvæði 

kvenna í atvinnulífinu og má nefna verkefnið Brautargengi sem dæmi.14 Í sama tilgangi er unnið að 

sérstökum lánum á vegum Byggðastofnunar. 

1.7 Búferlaflutningar 
Mismunur á fjölda brottfluttra og 

aðfluttra á Austurlandi er ólíkur því 

sem verið hefur í öðrum 

landshlutum. Fram til ársins 2002 

fækkaði jafnt og þétt á hverju ári og 

var mismunurinn oft á bilinu 2-300 

manns á ári. Aðfluttir voru miklu 

fleiri á árunum 2003 til 2006 sem 

skýrist af framkvæmdum við 

vatnsaflsvirkjun, álver og tengdri 

starfsemi svo sem húsbyggingum 

og ýmislegri þjónustu. Á árabilinu 

2007 til 2010 var brottflutningur 

fólks verulega meiri en aðflutningur en mismunurinn fór þó stöðugt minnkandi. Árin 2011 til 2013 var 

nokkuð jafnvægi í búferlaflutningunum. Í heild hafa tæplega 1.400 manns flutt brott umfram aðflutta 

frá Austurlandi síðustu 20 ár og er fjöldi brottfluttra umfram aðflutta sýndur á mynd 1.7.1. Rétt er að 

taka fram að sveitarfélagið Hornafjörður telst ekki með Austurlandi í þessum tölum.  

                                                           
9 http://www.djupivogur.is/gogn/2012_10_dpv_jafnrettis_og_framkvaemdaaetlun.pdf 
10 http://www.fjardabyggd.is/media/PDF/2013_Jafnrettisstefna_2013__2016.pdf 
11 http://www.egilsstadir.is/images/stories/dmdocuments/Samth-regl-stefnur/jafnrettisaetlun_fljotsdalsherads_2013.pdf 
12 http://sfk.is/images/jafnrettisstefna_feb2012.pdf 
13 http://www.vopnafjardarhreppur.is/Assets/Stjornsysla/jafnrettisaaetlun_vopnafjardarhrepps.pdf 
14http://nmi.is/studningur/namskeid/brautargengi/  

2. Menntun  

2.1 Skipting íbúa eftir 

menntun 

Til þess að greina skiptingu 

íbúa í landshlutunum eftir 

menntun fékk 

Byggðastofnun fyrirtækið 

Capacent til að taka saman 

tölur úr gögnum sínum. 

Capacent spyr í ýmsum 

könnunum um menntun og 

því telst upplýsingagrunnurinn 

vera marktækur þó þurft hafi 

að fara aftur til 2011 til þess 

að fá marktækt úrtak.  

Eins og í öðrum tölum fyrir 

landsmeðaltal vegur hlutur 

höfuðborgarsvæðisins afar 

þungt.  

Samanburður leiðir í ljós að 

íbúar á Austurlandi með 

iðnnám, starfsnám úr 

framhaldsskóla og próf úr 

grunnskóla eða minni 

menntun eru fleiri en 

landsmeðaltalið. Í mörgum 

landshlutum eru konur með 

stúdentspróf fleiri en 

landsmeðaltalið en svo er 

ekki á Austurlandi. Hins 

vegar er hlutur þeirra íbúa 

svipaður á Austurlandi og í 

öðrum landshlutum utan 

höfuðborgarsvæðisins sem 

hafa lokið háskólaprófi, grunnnámi og framhaldsnámi í háskóla ς og vel undir undir landsmeðaltali. 

Höfuðborgarsvæðið er mjög ráðandi í landsmeðaltali og íbúar í landshlutum utan þess hafa annað 

menntunarmynstur en íbúar höfuðborgarsvæðisins. Þetta á líka við um Austurland í stórum dráttum. 

2.2. Háskólar, framhaldsskólar og símenntunarmiðstöðvar 
Enginn háskóli er á Austurlandi en Austurbrú veitir háskólanemum aðstöðu til fjarnáms í námverum 

sem starrækt eru á Egilsstöðum Neskaupstað, Reyðarfirði og Vopnafirði. Á Egilsstöðum er 

menntaskóli, Verkmenntaskóli Austurlands er á Neskaupstað og Framhaldsskóli Austur-

Skaftafellssýslu á Höfn og tilheyrir Þekkingarneti Austurlands þó Sveitarfélagið Hornafjörður heyri til í 

samstarfi sveitarfélaga á Suðurlandi. Handverks- og hússtjórnarskóli er á Hallormsstað. Hin 

Mynd 2.1.1 Hlutfallsskipting íbúa 18 ára og eldri  

2011-2012 eftir menntun 
Heimild: Capacent 

Mynd 2.1.2 Hlutfallsskipting karla 18 ára og eldri  

2011-2012 eftir menntun 
Heimild: Capacent 

Mynd 2.1.3 Hlutfallsskipting kvenna 18 ára og eldri  

2011-2012 eftir menntun 
Heimild: Capacent 

nýstofnaða Austurbrú er 

samheiti fyrir 

starfsstöðvar stofnana 

rannsókna, nýsköpunar, 

fræðslu og þjónustu. 

Aðgengi að menntun, 

símenntun og 

starfsendurhæfingu er 

talin ein forsenda fyrir 

nýsköpun.  

 

 

2.3 Starfafjöldi á 

þekkingarsetrum 

Í áfangaskýrslu um 

þekkingarsetur á Íslandi 

sem lögð var fram árið 2010 af 

Mennta- og menningarmála-

ráðuneytinu voru skilgreind 

þekkingarsetur í hverjum 

landshluta nema á 

höfuðborgarsvæðinu og fjöldi 

stöðugilda þeirra. Starfsemi af 

þessu tagi er talin mikilvæg fyrir 

nýsköpun og starfafjöldi því 

mikilvægur kvarði. Fjöldi stöðugilda sem settur er hér fram sem kvarði byggist á samantekt 

skýrslunnar. Hann er þó gallaður að því leyti að á svæðunum eru fleiri stofnanir starfandi sem byggja 

á þekkingarstarfi til þjónustu en teknar eru með í skýrsluna, stoðstofnanir, og að höfuðborgarsvæðið 

er ekki með. Þennan kvarða þarf því að þróa en samt telst hann gagnast í stöðumati í samanburði 

svæða utan höfuðborgarsvæðisins.  

Samanburður sýnir að stöðugildi á þekkingarsetrum á Austurlandi eru nokkuð yfir meðaltali 

landshlutanna utan höfuðborgarsvæðisins, um 0,7 stöðugildi á hverja 100 íbúa.  

Skýrsluna frá 2010 uppfærðu fulltrúar Mennta- og menningarmála- og Fjármála- og 

efnahagsráðuneyta í stýrineti stjórnarráðsins í vinnuskjali árið 2012 undir heitinu Þekkingarsetur og 

stoðstofnanir, samantekt eftir landshlutum.15 Ýmis landshlutasamtök sveitarfélaga hafa gert 

athugasemdir við uppfærðu skýrsluna. Á vegum Byggðastofnunar er unnið að greiningu á fjölda og 

staðsetningu ríkisstarfa og munu niðurstöður leiða til endurskoðunar á skýrslunni. Samt er hér birt úr 

henni eftirfarandi skrá yfir setur, stofnanir og verkefni á Austurlandi: 

 

 

 

 

                                                           
15 http://www.stjornarrad.is/media/sl/Thekkingarsetur-og-stodstofnanir.pdf 

Mynd 2.3.1 Fjöldi stöðugilda á þekkingarsetrum á hverja 

100 íbúa 2009 
Heimild: Áfangaskýrsla MMR 2009 

Tafla 2.3.2 Skrá yfir þekkingarsetur 
Starfsemi    Staður  Gerð  Starfsmenn  Stöðugildi 

Þekkingarnet Austurlands   Vopnafjörður Sjálfseignastofnun  1 1 
Markaðsstofa Austurlands   Egilsstaðir Sjálfseignastofnun  2 2,5 
Þekkingarnet Austurlands   Egilsstaðir Sjálfseignastofnun  7 7,6 
Vaxtarsamningur Austurlands  Egilsstaðir Samningur  1 1 
Þróunarfélag Austurlands   Egilsstaðir Félag   10 5 
Menningarsamningur Austurlands  Egilsstaðir Samningur  1 1 
Þekkingarnet Austurlands   Reyðarfjörður Sjálfseignastofnun  3 2 
Þekkingarnet Austurlands   Neskaupsstaður Sjálfseignastofnun  2 1,5 
Náttúrustofa Austurlands   Egilsstaðir Stofnun   3 1,7 
Náttúrustofa Austurlands   Neskaupsstaður Stofnun   5 4,5 
Breiðdalssetur    Breiðdalsvík Sveitarfélag  3 1 
Héraðsskjalasafn Austfirðinga  Egilsstaðir Stofnun   7 4,5 
Minjasafn Austurlands   Egilsstaðir    5 3 
Tækniminjasafn Austurlands   Seyðisfjörður    6 4 
Safnastofnun Fjarðabyggðar   Reyðarfjörður Stofnun   6 5,5 
Íslenska stríðsárasafnið   Reyðarfjörður Stofnun  
Sjóminjasafn Austurlands   Eskifjörður Sjálfseignastofnun 
Náttúrgripasafnið í Neskaupstað  Neskaupsstaður Stofnun 
Sjóminja- og smiðjusafn Jósafats Hinrikssonar Neskaupsstaður Stofnun 
Fornleifavernd     Egilsstaðir Stofnun   1 1 
Landgræðslan, Héraðssetur    Egilsstaðir Stofnun   1 0,7 
Nýsköpunarmiðstöð Íslands    Egilsstaðir Annað   1 1 
Rannsókna- og fræðasetur HÍ  Egilsstaðir Stofnun   2 1,2 
Matís     Egilsstaðir Hlutafélag  1 1 
Búnaðarsamband Austurlands  Egilsstaðir Félag   3 3 
Skógrækt ríkisins, Hallormsstað  Hallormsstaður Stofnun   13 8 
Stofnun Gunnars Gunnarssonar  Skriðuklaustur Sjálfseignastofnun  5 3 
Vatnajökulsþjóðgarður, austursvæði  Skriðuklaustur Stofnun   8 3,2 
Matís     Neskaupsstaður Hlutafélag  3 3 

3. Efnahagsþróun 

3.1 Tekjur 

Útsvarsstofn sveitarfélaga byggist á 

heildaratvinnutekjum einstaklinga 

og sé hann reiknaður á hvern íbúa 

sveitarfélags telst hann lýsa tekjum 

á mann, sem annars er erfitt að 

afla upplýsinga um. 

Útsvarsstofninn byggist þó aðeins á 

launatekjum og nær t.d. ekki yfir 

fjármagns- og leigutekjur. 

Upplýsingar um útsvarsstofninn 

eru fengnar frá Ríkisskattstjóra og 

hér í gegnum Samband íslenskra 

sveitarfélaga. Útsvarsstofn á íbúa 

telst þannig vera marktækur og 

mikilvægur kvarði sem uppfærist árlega og getur lýst tekjum og tekjuþróun eftir landshlutum á 

sambærilegan hátt. Tekjuþróunin í landshlutanum er sýnd einfölduð á línuritinu í samanburði við 

landsmeðaltal en sést í tölum á töflunni hér að neðan. Útsvarsstofninn er sýndur á verðlagi ársins 

2013 á hvern íbúa í landshlutanum og því fæst þróunin á einfaldan og samanburðarhæfan hátt. 

Útsvarsstofn var yfir landsmeðaltali öll árin nema árið 2008. Af línuritinu má sjá að sveiflan á 

Austurlandi var stærri og hrunið hefur því hitt landshlutann harðar og árið 2013 var útsvarsstofn enn 

mun lægri en hann var fyrir hrun og þar með tekjur einstaklinga.  

 
 

Mynd 3.1.2 Útsvarsstofn á íbúa eftir landshlutum 2007-2013

Útsvarsstofn á íbúa á verðlagi ársins 2013 í þús.kr. 

2007 2008 2009 2010 2011 2012 2013

Höfuðborgarsvæðið 4.115 3.771 3.295 3.109 3.185 3.233 3.289

ĂLandsbyggĦ" 3.435 3.141 2.888 2.807 2.907 2.964 3.013

Suðurnes 3.501 3.179 2.783 2.637 2.707 2.732 2.822

Vesturland 3.411 3.162 2.922 2.875 2.926 2.962 2.979

Vestfirðir 3.215 3.150 3.020 2.849 2.954 3.047 3.058

Norðurland vestra 2.980 2.871 2.771 2.702 2.742 2.855 2.914

Norðurland eystra 3.243 3.085 2.906 2.856 2.955 2.997 3.055

Austurland 4.458 3.455 3.170 3.105 3.327 3.378 3.389

Suðurland 3.283 3.094 2.815 2.753 2.876 2.966 3.007

Landsmeðaltal 3.859 3.537 3.144 2.998 3.084 3.135 3.189

Heimild: Samband íslenskra sveitarfélaga, Hagstofa Íslands

3.2 Atvinnuleysi og atvinnuþátttaka 

Atvinnuleysi á Austurlandi var á bilinu 3,0-4,4% á 

árunum 2009-2012 og um helmingi minna en á 

landinu öllu. Atvinnuleysi jókst lítillega framan af 

tímabilinu en á árinu 2012 minnkaði það umtalsvert 

eða niður í 3%. Atvinnuleysi karla var verulega minna 

en á landsvísu eða sem nemur um fimm til sex 

prósentustigum en atvinnuleysi kvenna var verulega 

meira og um tveimur prósentustigum undir 

landsmeðaltali árið 2012. 

Upplýsingar um atvinnuþátttöku eru einungis tiltækar 

fyrir höfuðborgarsvæðið annars vegar og svæðið utan 

höfuðborgarsvæðisins hins vegar. Atvinnuþátttaka var 

80,7% á höfuðborgarsvæðinu árið 2012, en 80,3% utan 

þess. Atvinnuþátttaka kvenna var óbreytt á árunum 

2008 til 2012 eða um 78%, en atvinnuþátttaka karla 

lækkaði úr 87 % í 83 % á sama tímabili. 

Hlutfall fólks á aldrinum 20-39 ára af 

heildarmannfjölda á landinu hefur lækkað um 1,8 

prósentustig á síðasta aldarfjórðungi en á Austurlandi 

um 2,4 prósentustig. Þróun mælikvarðans er afar 

sveiflukennd og hlutfall 20-39 ára hækkaði verulega á 

þeim tíma sem framkvæmdir í landshlutanum voru 

sem mestar. Hagstofan skilgreinir atvinnuþátttöku sem 

hlutfall vinnuafls af heildarmannfjölda. Atvinnuleysi er 

hlutfall atvinnulausra af vinnuaflinu. Vinnuafl 

samanstendur af starfandi og atvinnulausu fólki. 

3.3 Nýskráning fyrirtækja, hlutfallsskipting framleiðslu og hagvöxtur 

Upplýsingar um fyrirtæki og gengi þeirra liggja ekki á lausu og þá heldur ekki um nýstofnuð fyrirtæki. 

Helst er að styðjast við upplýsingar um nýskráningu fyrirtækja frá Hagstofu Íslands. Ljóst er að þær 

upplýsingar eru ekki fullkomnar, að 

öll fyrirtæki sem sett eru á laggirnar 

ná ekki inn á þá skrá. Hins vegar má 

ætla að svipað hlutfall nýrra 

fyrirtækja í landshlutunum séu 

skráð og samanburður því 

marktækur og besti kvarði sem völ 

er á. Beinn samanburður á fjölda 

nýskráðra fyrirtækja er þó hæpinn 

og hér er valið að miða hann við 

staðalinn 1.000 íbúa. 

Samanburður á þeim grunni sýnir 

að nýskráning fyrirtækja á 

Austurlandi fylgir nokkuð 

landsmeðaltali fram til 2003 en þá fækkaði nýskráningum og hefur þeim verið að fækka flest árin og 

voru árið 2013 einungis fjórðungur þess sem var þegar skráningarnar voru flestar.  

 

 

Um stöðu, þróun og mikilvægi atvinnugreina eftir landshlutum er helst að byggja á greiningum sem 

Hagfræðistofnun Háskóla Íslands hefur unnið í samstarfi við Byggðastofnun og hafa verið uppfærðar 

árlega. Þar kemur fram að um tveir þriðju hlutar landsframleiðslunnar verða til á svæði 

höfuðborgarinnar. Samanburður sem góður kvarði fyrir sóknaráætlun fæst með mati á vægi 

atvinnugreina í hverjum landshluta og á milli landshluta eins og sýnt er á töflu fyrir alla landshluta, 

3.3.2, og súluriti með samanburði á framleiðslu eftir atvinnugreinum á Austurlandi og við 

landsmeðaltal. Þessi samanburður er mikilvægur með öðrum samanburði, t.d. á hagvexti 

landshlutanna. Þessar skýrslur byggja á tveggja ára gömlum talnagrunni og nýjustu skýrslu 

Byggðastofnunar og Hagfræðistofnunar, Hagvöxtur landshluta 2004-2011, má sjá á vef 

Byggðastofnunar.16  

                                                           
16 www.byggdastofnun.is/static/files/Skyrslur/Hagvoxtur_landshluta_2004-2011.pdf. 

Mynd 3.3.2 Skipting framleiðslu eftir landshlutum og atvinnugreinum 2011.

Höfuð-

borgar-

svæði

Lands-

byggð
Suðurnes

Vestur-

land
Vestfirðir

Norður-

land 

vestra

Norður-

land 

eystra

Austur-

land
Suðurland Landið allt

Landbúnaður 6% 94% 1% 11% 5% 12% 18% 8% 39% 100%

Sjávarútvegur 19% 81% 13% 13% 8% 5% 13% 14% 15% 100%

Stóriðja, veitur 52% 48% 4% 15% 2% 2% 6% 15% 5% 100%

Annar iðnaður 72% 28% 3% 4% 1% 2% 7% 4% 7% 100%

Byggingar 54% 46% 10% 4% 2% 3% 11% 6% 9% 100%

Verslun, hótel, veit., samgöngur 78% 22% 6% 3% 1% 1% 4% 2% 4% 100%

Fjármálafyrirtæki og önnur þjónusta 77% 23% 4% 3% 1% 1% 6% 3% 5% 100%

Opinber þjónusta 66% 34% 5% 5% 2% 2% 9% 4% 7% 100%

Öll framleiðsla 66% 34% 5% 5% 2% 2% 7% 5% 7% 100%

Heimild: Hagvöxtur landshluta 2004-2011

Á súluritinu sést vel mikið vægi stóriðju- og veituframkvæmda á Austurlandi sem og sjávarútvegs. Þó 

svo að framleiðsla opinberrar þjónustu á Austurlandi sé undir landsmeðaltali er hlutur hennar stór í 

landshlutanum. 

Upplýsingar um hagvöxt eftir landshlutum fást í sömu heimild og eru líka mikilvægur kvarði. 

Þær sýna hagvaxtarsveiflur í líkingu við fólksfjöldasveiflu á meðan framkvæmdir stóðu við virkjun og 

álver. Fallið niður í 

neikvæðan hagvöxt 2008 og 

2009, eftir að framkvæmdum 

lauk, virðast vera afleiðing 

stórframkvæmdanna, t.d. er 

talið að íbúðir hafi verið 

byggðar 70% umfram þörf. 

Þessar upplýsingar og fleiri 

um samfélagsáhrif virkjunar 

og álvers á Austurlandi má 

finna í Rannsókn á 

samfélagsáhrifum álvers og 

virkjanaframkvæmda á 

Austurlandi. Rannsóknarrit 

nr. 9. Lokaskýrsla: 

Stöðulýsing í árslok 2008 og 

samantekt yfir helstu áhrif 

2002-2008, sem Hjalti 

Jóhannesson ritstýrði 

2010.17:  

Hagvöxtur á Austurlandi á 

tímabilinu 2004-2011 var 

mikill, 43%, en meðaltal 

fyrir landið allt var 13%. 

 

 

 

                                                           
17 http://www.rha.is/static/files/Rannsoknir/2010/Samfelagsahrif_alvers_og_virkjunar_A-landi_lokaskyrsla_2010.pdf. 

Mynd 3.3.4 Hagvöxtur landshluta 2004-2011

Höfuð-

borgar-

svæði

Lands-

byggð
Suðurnes Vesturland Vestfirðir

Norðurland 

vestra

Norðurland 

eystra
Austurland Suðurland Landið allt

2004 10% 2% 2% 4% -1% 3% -1% 4% 3% 7%

2005 4% 15% 18% 11% 18% 4% 10% 39% 10% 7%

2006 8% 3% 7% 4% -3% -2% -11% 20% 6% 6%

2007 7% 6% 21% 1% -8% 0% 4% 10% 1% 6%

2008 -1% 6% 6% 9% 13% 6% 13% -10% 8% 1%

2009 -7% -8% -12% -4% 0% -4% -9% -16% -5% -8%

2010 -2% -6% -11% -6% -14% -1% -7% 0% -4% -3%

2011 bb 3% 3% 3% 2% 0% 1% 3% 4% 3% 3%

ΨлпπΨмм 11% 18% 32% 18% 2% 5% 0% 43% 20% 13%

ΨлтπΨмм -8% -6% -13% 0% -3% 2% -1% -22% 1% -7%

bb ς ōǊłśŀōƛǊƎśŀǘǀƭǳǊ Heimild: Hagvöxtur landshluta 2004-2011

3.4 Fasteignaverð 

Fasteignaverð er eitt af þeim viðmiðum sem lýsa efnahagslegri stöðu. Í könnun Byggðastofnunar frá 

vormánuðum 2014 er samanburður á heildarmati sömu fasteignar eftir nokkrum stöðum á landinu 

2010 og 2014.18 Það lýsir þannig verðmun sömu fasteignar eftir því hvar hún er og hvernig mat hefur 

breyst frá 2010. Á Austurlandi var mat fasteignarinnar skoðað á Seyðisfirði, Vopnafirði, Egilsstöðum 

og Neskaupastað og niðurstöður settar fram í súluriti og hér er gulur litur undir súlum þessara bæja 

til glöggvunar. Fram kemur að fasteignaverð á Egilsstöðum er vel ofan við meðallag í samanburði við 

aðra staði á landinu, litlu lægra á Neskaupstað en undir meðallagi á Seyðisfirði og Vopnafirði. Á öllum 

stöðum hefur fasteignaverð hækkað heldur á tímabilinu og mest á Seyðisfirði. 

 

 

  

                                                           
18 http://www.byggdastofnun.is/is/utgefid-efni/grof-og-skrar 

http://www.byggdastofnun.is/is/utgefid-efni/grof-og-skrar

4. Samgöngur 

4.1 Vegir, hafnir, flugvellir 
Samkvæmt Samgönguáætlun 2011-2022 eru 

tveir flugvellir á Austurlandi í grunnneti 

samgangna, á Egilsstöðum og Vopnafirði. 

Daglegt áætlunarflug er á milli Vopnafjarðar 

og Akureyrar virka daga, í tengingu við flug til 

Þórshafnar. Milli Egilsstaða og Reykjavíkur er 

áætlunarflug fjórum sinnum á dag.  

Stofnvegur á Austurlandi er þjóðvegur nr. 1 

frá Biskupshálsi í vestri, austur og suður um 

Breiðdalsheiði að mörkum við Krossanesfjall. 

Frá þjóðvegi 1 liggur stofnvegur af Fjöllum til 

Vopnafjarðar og þaðan til norðurs um 

Sandvíkurheiði til norðurs til Bakkafjarðar og 

til suðurs, yfir Hellisheiði til Egilsstaða. Frá 

Egilsstöðum liggja stofnvegir að 

þéttbýlisstöðum í Borgarfirði, Seyðisfirði til 

Neskaupstaðar um Reyðarfjörð og Eskifjörð og 

suður til Fáskrúðsfjarðar, Stöðvarfjarðar og 

Breiðdalsvíkur um Fáskrúðsfjarðargöng og 

áfram til suðurs, til móts við þjóðveg nr. 1 í 

Breiðdal.  

Þjóðvegur nr. 1 milli Austurlands og 

Norðurlands eystra liggur í 500 metra hæð yfir 

sjó í Vegaskarði og 600 metra hæð í Langadal 

við Svartfell og í 470 metra 

hæð á Breiðdalsheiði, milli 

byggða. Annars liggur 

stofnvegur milli byggða á 

Austurlandi mjög hátt á 

nokkrum stöðum, hæst á 

Hellisheiði, milli Vopnafjarðar 

og Héraðs, í 655 metra hæð, 

við jarðgöngin í Oddsskarði, 

milli Eskifjarðar og 

Norðfjarðar, í 632 m y.s., á 

Fjarðarheiði, milli 

Seyðisfjarðar og Héraðs, í 

620 m y.s., í Vatnsskarði, milli 

Héraðs og Borgarfjarðar, í 

431 m y.s. og á Fagradal, milli 

Mynd 4.1.1 Grunnnet samgangna 
Kort frá Samgönguáætlun 2011-2022 

Mynd 4.1.2 Stofnvegir 2010 
Kort frá Samgönguáætlun 2011-2022 

Mynd 4.1.3 

Egilsstaða og Reyðarfjarðar, í 350 m y.s.  

Á Austurlandi eru sjö hafnir í grunnneti samgöngukerfisins, ein vöruflutningahöfn, á Reyðarfirði, fimm 

í flokki I, á Vopnafirði, Seyðisfirði, Neskaupstað, Eskifirði og Fáskrúðsfirði og ein í flokki II, meðalstórar 

fiskihafnir, á Djúpavogi. Að auki er höfnin á Reyðarfirði í þessum flokki II. Í flokki III, bátahafnir er 

höfnin á Stöðvarfirði og í flokki IV, smábátahafnir eru 3 hafnir, á Borgarfirði, Mjóafirði og Breiðdalsvík. 

Siglingastofnun miðar flokkun sína við að í höfnum í flokki I geti 100-150 metra löng flutningaskip 

athafnað sig. 

4.2 Almenningssamgöngur 
Strætisvagnar Austurlands (SVAust) hófu formlega 

göngu sína sumarið 2013. Kerfið er fyrsta heildstæða 

almenningssamgöngukerfið fyrir Austurland. Það 

byrjaði sem þróunarverkefnið Skipulagðar 

almenningssamgöngur á Austurlandi í byrjun árs 

2012, hrundið af stað af Sambandi sveitarfélaga á 

Austurlandi (SSA) og Austurbrú á grundvelli samnings 

Vegagerðar ríkisins og landshlutasamtaka 

sveitarfélaga um sérleyfisakstur. Grunnur kerfisins 

byggist hins vegar á öflugu samgöngukerfi Alcoa 

Fjarðaáls fyrir starfsmannaakstur.19 

Leiðakerfið á Austurlandi byggist að hluta á tengingu 

við áætlunarflug um flugvöllinn á Egilsstöðum. 

Sveitarfélögin á Austurlandi hafa skrifað undir 

yfirlýsingu um almenningssamgöngur þar sem markmiðið er 

að heildstætt kerfi í almenningssamgöngum gegni því 

tvíþætta hlutverki að tengja saman byggðir landshlutans og 

veita íbúum og ferðamönnum raunhæfan valkost í ferðum 

innan fjórðungsins og til hans og frá. Þróun verkefnisins felst í 

því að bjóða uppá tíðari ferðir og að tengja það akstri milli 

Breiðdalsvíkur og Djúpavogs og til og frá Vopnafirði.  

Verkefnið er vistað hjá Austurbrú en Fjarðabyggð sér um ýmsa 

umsýslu.20 

Með góðum almenningssamgöngum breytast aðstæður fólks 

til að sækja félagslíf og félagsstarf sem og skóla og vinnu og 

ekki síður fólks til sveita en þéttbýlisbúa. Rekstur og þróun 

þessa samræmda leiðakerfis áætlunarferða mun verða 

viðfangsefni landshlutasamtaka sveitarfélaga á komandi 

misserum og árum. 

                                                           
19 www.austurfrett.is/svaust 
20 www.austurbru.is/static/files/PDF/2014/arsskyrsla_ab_2013.pdf 

Mynd 4.3.1 Vegalengdir milli 

þéttbýlisstaða 2012 
Heimild: Vegagerðin 

